
«МАТЕМАТИКАЛЫҚ ЛОГИКА» ПӘНІН БОЛАШАҚ ПЕДАГОГТЕРГЕ ОҚЫТУДЫҢ 
МАҢЫЗДЫЛЫҒЫ ЖӘНЕ МАЗМҰНДЫҚ ЕРЕКШЕЛІКТЕРІ 

 

Түйін 

Бұл мақалада болашақ педагогтар үшін «Математикалық логика» 
пәнін оқытудың маңыздылығы мен пәннің оқытудағы мазмұндық ерекшелік-

тері қарастырылды. Мақалада математикалық логика курсының элемент-

терінің қолданылу кезеңдері мен қандай салада қолданыста болатындығы 
көрсетілді. 

Математикалық логика курсын болашақ педагогтерге оқытудың 
нақты принциптері көрсетіліп, мысалдар келтірілді. Оқыту принциптеріне 

сәйкес болашақ педагогтерге ұсынылатын оқытудағы қысқаша бөлімдер 
келтірілді. Мақала математикалық логика пәнінің болашақ педагогтерге 
оқытылу мақсатын айқындайды. 

Түйінді сөздер: логика, ақиқат, жалған, принциптер, тұжырым-

дамалар 
 

1 Кіріспе 
Математика барлық ақиқат ой тұжырымдамаларының көмегімен дәлелденетін ғылым. 

Сондықтан, ақиқат логикалық теориялар математикада үлкен рөл атқарады және математи-

калық білімнің қалыптасуына тікелей әсер етеді. 
Логикалық теориялар ой тұжырымдардың қорытындысы мен пікірлердің заңдылықта-

рын қарастырады. Ақиқатты туғызатын жағдайлардан ақиқат немесе жалған бола алатын 
пікірлердің формасын береді, нақты мазмұнға тәуелсіз болатын қорытындыларды алуға бо-

латынын көрсетеді. Мысалы, силлогизм заңына байланысты өте жиі қолданылатын тұжы-

рымды алсақ, «ақиқат заңдылықтарына сәйкес А-да В бар, В-да С бар» сәйкесінше ақиқат 
заңдылығы А-да С бар екенін көрсетеді. Бұл заңдылық қандай объект үшін болса да орын-

далады. Кез келген ғылыми теорияның белгілі бір абстракциялау бөлігі осы теорияны түсіну 
үшін және оның жалпы шешімін табу үшін арнайы символдарды талап етеді. 

Символдарға тәуелділік логикада пайда болды. Арнайы таңбалар логикасына кіріспе 
оның заңдары жалпы түрде тұжырымдауға мүмкіндік берді және логикалық теориялардың 
түбегейлі қайта құрылуына «математикалық логика» деп аталатын математиканың жаңа 
саласының пайда болуына әкелетін математикалық әдістерді қолданудың алғышарттарын 
жасады. 

2 Материалдар жəне əдістер 

Ең алғаш рет тарих сахнасында логиканың математикалық негізде қалыптасуы XVII 
ғасырда Г.В. Лейбництің айтуымен басталған. Ол жерде логиканы алгебраландыру және ло-

гикалық есептеулердің құрылуы жөнінде талданды. Г.В.Лейбниц: «Біз белгілерді өз ойымыз-

ды өзгелерге жеткізу үшін ғана емес, сонымен қатар, өз әрекетімізді жеңілдету үшін қолда-

намыз», – деп айтып кеткен. Математикалық логиканың дамуы де Морган (1806-1871),  

Д. Буль (1815-1864), Э. Шредер (1841-1902), П. Порецкий (1846-1907), Г. Фреге (1848-1925), 
Ч. Пирс (1839-1914), Д. Пеано (1858-1932) есімдерімен байланысты. Математикалық логика 
математиканың жаңа саласы ретінде ең алғаш А.Уайтхед пен Б.Расселдің «Математикалық 
принциптер» атты фундаменталды еңбегінде көрсетілген. 

Математиканың логикадағы қолданысы оның теориялары мен есептің шешімін табуда 
қолайлы көмекші болды. Осы тұрғыда логикалық теориялардың құрылу принциптері 
құрылды. Айтарлықтай логикалық зерттеулердің аумағы үлкейді және Д.Гильберт, К.Гедель, 
Л.Пост, А.Колмогоров, П.Новиков, А.Марков, тағы да басқа ғалымдар математикалық 
теориялардың жаңа буыны – модельдеу теориясы, алгебра мен математикалық логика 
арасындағы байланыстар жайлы еңбектері кеңінен таралды. 

Осы аталған ғалымдардың келтірген заңдылықтары арқылы модельдеу теориясының 
мәселелері, алгебралық жүйелер шешіліп отырды және математикалық логика тілі қалып-

тасты. Математикалық логиканың модельдеу теориясындағы қолданысы математикалық 
анализ, геометрия және топология бойынша әдістемелер де болды. 

Бұл салада қазақ ғалымдарының да үлесі орасан зор болды десек қателеспейміз. 
Болашақ мамандар үшін қазақ тіліндегі П.Досанбай, Қ.Жетпісовтің математикалық логика 
саласындағы еңбектері негізгі оқулықтар болып табылады. Олар математикалық логиканың 
ең қарапайым элементтерінен бастап, кеңейтілген түрде алгебралық жүйелердің құрылуына 
дейінгі мәселелерді толықтай қарастырған. 

Математикалық логика өте кең түрде алгоритмдер теориясында, қатынастық жүйелер-

де және де автоматтандыру теорияларында, лингвистикада, экономикалық теоремалардың 
зерттеулерінде және мидың физиологиясының зерттеулерінде, психологияда кеңінен қолда-

нылады. 
Математикалық логиканы меңгеру және оның заңдылықтарын дұрыс қолдану матема-

тика мұғалімі үшін өте маңызды. Ол дәлелдеулердің қайдан шыққандығын түсіну кезінде, 
логикалық ізденістердің мағынасын түсінуде, теоремалардың қайтарымды және кері байла-

ныстарының арасындағы байланысты білу үшін өте маңызды. Логика заңдылықтары қысқа 
әрі нақты математикалық түсінікті қалыптастырады. Нақты ой тұжырымдарды білім алушы-

ларға жылдам әрі ұғынықты жеткізуге мұғалім көмектеседі. 
Математикалық логика алгебралық жүйелер негізінде дамып отырды, олар әртүрлі 

логикалық операциялар арқылы орындалды. Математикалық логиканың бұлай дамуы пікір-

лер логикасы, предикаттар логикасының жүйесін құрды. Математикалық сөйлемдердің 
дұрыс құрылуын, қалай дұрыс есептердің шешімін табу жолдарын семантикалық логикалық 
заңдылықтар көрсетіп отырды. Математикалық сөйлемдердің дұрыс құрылуы формалды – 

аксиоматикалық теория негізінде предикаттар алгебрасының қолданысы арқылы жүзеге 

асады. Математикалық логикада алдымен, пікірлер логикасы, одан кейін предикаттар логи-

касы, соңынан пікірлер логикасы мен предикаттар логикасының есептеулері жүргізіледі. 
Олар бір-бірімен тығыз байланыста.  

Математикалық логика курсын жүргізу мақсаттарына тоқталайық. Білім алушылар 
математикалық заңдылықтардың нақты қолданысын және қайдан шыққандығын ұғыну 
керек. Оны түсіну үшін көптеген математикалық ойлауларды жетілдіру керек және көп мөл-

шерде есептер шығаруы қажет болады. Жалпы, курс бойынша негізгі математикалық тұжы-

рымдар, комбинаторикалық анализ жасау, дискретті математика, алгоритмдік теориялар, 
математикалық логика теориялары мен модельдеу теориялары өзара байланысты болады [1, 
6-10 б.]. 

3-4 Нəтижелер мен талқылаулар 
Математикалық логиканы оқытуда белгілі бір принциптер қарастырылады: 
1. Математикалық есептердің құрылымын оқыту принципі. Мұнда, ең алдымен, 

математикалық тұжырымның логикалық құрылымын, мейлі ол анықтама болсын, мейлі 
теорема болсын, тұжырымдауға қай жерде және қандай логикалық жалғаулықтар қатыса-

тынын анық көріп үйрену керек. Оның үстіне, егер бұл ұғымның анықтамасы болса, онда 
оның қандай тип екенін анықтау маңызды – жақын туыс пен түр айырмашылығы арқылы 
индуктивті, қайталанатын, генетикалық немесе аксиоматикалық екенін ажырата алатын 
болады. Егер бұл теорема болса, онда не берілгенін және нені дәлелдеу қажет, шарттар 
құрылымы мен қорытындының құрылымы қандай екенін нақты түсіну қажет. Сондай-ақ, 
қажетті және жеткілікті шарттардың, тура және қарама-қарсы теоремалар мен олардың мәнін 
түсіну маңызды. Сонымен қатар, математикалық мәлімдеменің құрылымын эквивалентті 
түрде түрлендіруді үйренуі қажет. Логикалық баламалар неғұрлым көп игерілсе, мұғалімнің 
логикалық мәдениеті соғұрлым жоғары болады. Мысалы, А={1, 2, 3} және В={2, 3, 4} 
жиындарының элементтері берілсін. Осы жиындардың бірігуін табу керек. Ең алдымен есеп-

тің шартын мұқият оқып, шешімін табу жолында қандай анықтамаға сүйеніп орындайтынын 
білуі қажет. Анықтама бойынша А, В жиындарының ең болмаса біреуіне тиісті элементтер-

ден тұратын жиынды А, В жиындарының бірігуі деп атайды және ол төмендегідей өрнек-

теледі: A ∪ B. Яғни А мен В жиындарының бірігуі: A ∪ B={1, 2, 3, 4} болады. Осылайша, 
реттілікті сақтай отырып есептердің құрылымын, шартын түсіне отырып тапсырманы 
орындайды. 

2. Математикалық теореманы дәлелдеу түсінігін оқыту принципі. Бұл жағдайда 
теореманың дәлелі әрбір теореманың шарты, немесе аксиома болып табылатын немесе 
тізбектің алдыңғы екі мәлімдемесінен алынған тұжырымдар тізбегі екенін түсіну маңызды. 
Қорытынды ережесі бойынша: А және А→В тұжырымдарынан В тұжырымы шығады. 
Осындай тізбекті құрастыра отырып, біз В-ның А-дан алынғанын дәлелдейміз, нәтижесінде 

А→В теоремасы дұрыс деп тұжырымдаймыз, бұл ауысудың негіздемесі дедукцияның 
логикалық теоремасы болып табылады. Кез келген теореманы дәлелдегенде, оқушының 
санасында дәйекті мәлімдемелерге қол жеткізуге тырысу керек. 

3. Математикалық теоремаларды дәлелдеу әдістерін оқыту принципі. Ең алдымен 
A→B теоремасын дәлелдеу үшін А = �0,�1, … ,�� = � мәлімдемелер тізбегін құру әдістерін 
үйрену қажет. А→В теоремасын дәлелдеу үшін ¬� → ¬� немесе (�&¬�) →
¬� немесе (�&¬�) → � теоремасын дәлелдеу жеткілікті екенін түсіну керек (әдістің 
нұсқалары қарама-қайшылық арқылы дәлелдеу), теореманы дәлелдеу үшін (¬� →
(�&¬�))→ А (қысқарту әдісі) жеткілікті. Осылайша, дәлелдеу әдістерін дұрыс әрі нақты 
қолдануға дағдылануы керек. Мысалы, егер ϕ және ϕ→ψ формулалары тавтология болса, 
онда ψ формуласы да тавтология болатынын дәлелдеу керек. Дәлелдеуі: кері жориық, ψ 

формуласы тавтология болмасын, онда v ақиқаттық функциясы табылып, v( ψ)= Ж болады. 
Ал ϕ және ϕ→ψ формулалары тавтология болғандықтан, v(ϕ )= А, v(ϕ→ψ)=А, ал анықтама 
бойынша v(ϕ→ψ) = v (ϕ)→ v (ψ)=А. Ал v(ϕ)=А. Демек, v(ψ) = А болуы керек. Қайшылық. 
Осы қайшылық біздің жоруымыздың қателігін көрсетеді. Яғни, ψ формуласы тавтология. 
Символды түрде╞ψ . Осылайша қажетті тұжырымдарды дәлелдеп үйренеді. 

4. Математикалық теориялардың құрылымын оқыту принципі. Бұл математикалық 
теорияны құруда және оны оқытуда аксиоматикалық әдістің мәнін түсіну, сонымен қатар 
теорияның бастапқы (анықталмаған) ұғымдарының мәнін, оның аксиомалары мен теоре-

маларын, метатеорияға дейін (осы теорияның қасиеттері) түсінуді білдіреді. Сондай-ақ 
мектептегі математика курсының негізінде жатқан аксиоматикалық теорияларды білу 
маңызды: Евклид, Д.Гильберт, Г.Вейльдің аксиома жүйелеріне негізделген геометрияның 
аксиоматикалық құрылымдары; сандық жүйелердің аксиоматикалық теориясы мектеп 
алгебра курсының негізі және талдаудың бастамасы ретінде [1, 12-13 б.]. 

Математикалық логика осы логикалық принциптерді негіздеуге және қолдануды 
жеңілдетуге көмектеседі. Олар математика пәнінің әрбір мұғалімі мен оқушысының сана-

сына бір бағытта енуі керек, өйткені математиканы оқыту кезінде бұл принциптер сақтал-

маса, зерттелетін пән шын мәнінде оны басқа ғылымдар жүйесінен ерекшелендіретін 
қасиеттері мен ерекшеліктерін жоғалту қаупі бар. 

Математикалық логика пәнінің принциптеріне, жалпы оқытудың маңыздылықтарын 
ескере отырып, оқыту ерекшеліктерін және қандай тақырыптар қамтылатындығын айқын-

дауға болады.  
Жалпы пәннің мақсаты болашақ педагогтарды математикалық логиканың бастама-

лары мен негізгі бөлімдерімен таныстыру болып табылады.  
Пәннің негізгі міндеттері ретінде осы аталған бөлікті қарастырамыз: 
 математикалық ойлауды, математикалық мәдениетті кәсіби және жалпы адам-

заттық мәдениеттің бір бөлігі ретінде қолданады; 
 математикалық логика мен дискретті математикада қарастырылатын негізгі 

формулаларды қорытады және есептер шығару барысында оларды қолдана біледі [2, 3б.]. 
Математикалық логиканың даму кезеңдеріне көз жүгірте отырып, сонымен қатар 

математикалық логиканы оқыту принциптерін ескере отырып, пәнді оқытуда 5 түрлі тарау 
қарастырылады: 

1. Жиындар теориясының элементтері; 
2. Пікірлер логикасы және есептеулері; 
3. Логика алгебрасы; 
4. Предикаттар логикасы және есептеулері; 
5. Алгоритмдер жүйесі. 
5 Қорытынды 
Пән негізінде болашақ педагогтар жиын ұғымдарымен жете танысып, олардың 

қасиеттерін талдайды. Сәйкестік, бейнеулер және бейнеулер теорияларымен танысады және 
қолдану аясын қарастырады. Пікірлер логикасының негізінде ақиқат және жалған пікірле-

рінің формулаларымен, түрлі жағдайдағы тапсырмаларды орындайды. Логика алгебрасы, 
предикаттар логикасы арқылы математикалық тілде дұрыс әрі нақты тұжырымдарды жа-

сауды, математикалық белгілерді қолдануды үйренеді.  
Математикалық логика пәнінің қолданысы қазіргі уақытта бастауыш сынып және 

негізгі орта мектеп оқу бағдарламаларында қолданыста. Болашақ педагогтар үшін бұл пәннің 
бөлімдерін меңгеріп, қолдану аясын үйреніп, өз тәжірибесінде жүзеге асыра білуі біз үшін 
маңызды [3, 4 б.]. 

АБЫЛАЙ, П.С. 
ВАЖНОСТЬ И СОДЕРЖАТЕЛЬНЫЕ ОСОБЕННОСТИ ПРЕПОДАВАНИЯ ПРЕДМЕТА 

«МАТЕМАТИЧЕСКАЯ ЛОГИКА» БУДУЩИМ ПЕДАГОГАМ 
В данной статье рассмотрена значимость преподавания дисциплины «математическая 

логика» для будущих педагогов и содержательные особенности дисциплины в обучении. В статье 
были показаны этапы применения элементов курса математической логики и в какой области они 
используются. 

Были продемонстрированы конкретные принципы преподавания курса математической 
логики будущим педагогам, приведены примеры. Приведены краткие разделы обучения, которые 

будут рекомендованы будущим педагогам в соответствии с принципами обучения. Статья 
определяет цель преподавания предмета математической логики будущим педагогам. 

Ключевые слова: логика, истина, ложь, принципы, концепции. 
 

ABYLAY, P.S. 
THE IMPORTANCE AND KEY CONTENT-SPECIFIC FEATURES OF TEACHING THE SUBJECT 

"MATHEMATICAL LOGIC" TO FUTURE EDUCATORS 
This article explores the importance of teaching the subject "Mathematical Logic" to future 

educators and highlights its content-specific features in the learning process. The article outlines the stages 

of applying elements of the mathematical logic course and the fields in which they are utilized. 
Specific principles for teaching the course "Mathematical Logic" to future educators were 

demonstrated, along with examples. Brief sections of the curriculum recommended for future educators in 

accordance with teaching principles were provided. The article defines the objective of teaching 
mathematical logic to future educators. 

Keywords: logic, truth, falsehood, principles, concepts. 

РОЛЬ ИННОВАЦИОННЫХ ТЕХНОЛОГИЙ И ЦИФРОВИЗАЦИИ  
В ТРАНСФОРМАЦИИ ОБРАЗОВАТЕЛЬНОГО ПРОЦЕССА 

 

Аннотация 

Данная статья посвящена анализу роли инновационных технологий и 
цифровизации в трансформации образовательного процесса. В ней рас-

сматривается влияние цифровых и информационных коммуникационных 
технологий на качество обучения, а также их взаимодействие с педагоги-

ческими теориями и методами. В исследовании подчеркивается необходи-

мость создания подходящей цифровой учебной среды, в которой технологии 
интегрированы с педагогической практикой для повышения результатив-

ности обучения. Рассматриваются ключевые аспекты внедрения технологий 
в образовательный процесс, такие как уровень образования, техническое 
оснащение, педагогическая готовность и вовлеченность обучающихся. Оце-

ниваются возможности и риски использования цифровых технологий в 

